
ларнинг яратилиши билан боғлиқ маълумотлар турли 
далиллар билан уйғун тарзда ҳикоя қилинади [5, 65].

Ҳар бир матнга 12-15 та савол-топшириқлар илова 
қилинади. Иштирокчиларга барча ишларни бажариш 
учун 40+40 дақиқа вақт берилади. Турли мамлакатлар-
да ўтказилган PIRLS баҳолаш дастурининг натижала-

ри педагогик ҳамжамият томонидан таҳлил қилина-
ди. PIRLS баҳолаш дастури мақсади дунёнинг турли 
мамлакатларидан келган тўртинчи синф ўқувчилари 
томонидан матнни тушуниш даражасини таққослаш, 
шунингдек, миллий таълим тизимларида ўқиш савод-
хонлиги ўртасидаги тафовутларни аниқлашдан иборат.

ABDUQODIR SHAKURIYNING PEDAGOGIK FAOLIYATI

Dilrabo Ashurova,
Termiz davlat universiteti tayanch doktaranti

Annotatsiya
Jadidchilik milliy harakati xalqimiz tarixida o‘ziga xos o‘ringa ega. Uning yirik namoyandalari xalqni qoloqlikdan olib 

chiqishning yagona yo‘li ilm-ma’rifat ekanligini anglab yetishadi va ko‘p qarama-qarshiliklarga qaramasdan, ma’rifiy 
targ‘ibot ishlarini yakdillik bilan olib borishadi. Jumladan, Samarqandda birinchilardan bo‘lib usuli jadid maktabini ochgan, 
o‘qitish tizimlariga yangiliklar olib kirgan jadid, atoqli pedagog Abduqodir Shakuriydir.

Ushbu maqolada Abduqodir Shakuriyning hayot yo‘li va uning xalq ma’orif tizimiga qo‘shgan ulkan hissasi, olib kirgan 
didaktik yangiliklari qiyosiy taqqoslash va umumlashtirish metodlari orqali tahlil qilinadi. 

Kalit so‘zlar: jadid, jadidchilik,usuli savtiya, “Tarjimon”,Rahnamoi savod,tovush-harf metodi.

Aннотация
Уникальное место в истории нашего народа занимает национальное движение модернизма, его крупные 

представители осознают, что наука – единственный способ вывести народ из отсталости, и, несмотря на многие 
противоречия, единодушно ведут просветительскую и пропагандистскую работу. Например, Абдукадир Шакури, 
известный педагог, открывший в Самарканде современную школу, внес новшества в систему образования, был 
одним из первых в Самарканде. 

В данной статье рассказывается о жизненном пути Абдукадира Шакури, его большом вкладе в систему 
народного образования, дидактических нововведениях, которые он внедрил.

Ключевые слова: джадид, джадидизм, метод савтия, «Таржимон», Раҳномаи савод, звукобуквенный метод.

Annotation
The national movement of modernism has a unique place in the history of our nation. Its major representatives realize that 

science is the only way to bring the people out of backwardness, and despite many contradictions, they unanimously carry 
out educational and propaganda work. For example, Abduqadir Shakuri, a famous pedagogue who opened a modern school 
in Samarkand, brought innovations to the educational system, and was one of the first in Samarkand.

This article talks about the life path of Abduqadir Shakuri, his great contribution to the public education system, and the 
didactic innovations which he introduced.

Keywords: Jadid, Jadidism, Savtiya method, “Tarjiman”, Rahnamoi savod, sound-letter method.

Hozirgi kunda tobora rivojlanib borayotgan mam-
lakatimizda ta’lim sohasida bir necha vazifalar ustu-
vor ekanligi bot-bot ta’kidlab kelinmoqda. Yosh 
avlodning ta’lim-tarbiya masalalari, ularni axloqiy, 

ma’naviy jihatdan yetuk avlod qilib ulg‘aytirish kabi-
lar shular jumlasidandir. Buning uchun, albatta, aj-
dodlarimizning boy ijodiy, ma’naviy pedagogik mer-
osiga murojaat qilishimiz va ularni turli tomonlama 

o‘rganishimiz maqsadga muvofiqdir. Buni hozirgi 
zamon ta’lim-tarbiya jarayonida yuz berayotgan ba’zi 
muammolarga yechim topishimiz uchun davrning 
o‘zi taqozo etmoqda. Mana shunday siymolar orasi-
da xalqimizning ilm-ma’rifatli bo‘lishiga astoydil 
harakat qilgan jadid namoyandalarining pedagogik, 
tarbiyaviy qarashlarini alohida ta’kidlash joiz. Sababi 
ularning pedagogik g‘oyalari necha yilllar o‘tsa ham, 
o‘z dolzarbligi va ahamiyatini yo‘qotmagan. Shu 
boisdan ular har doim davlatimiz tomonidan e’tirof 
etiladi. Shu o‘rinda Prezidentimiz Shavkat Mirziy-
oyevning fikrlariga e’tiborni qaratsak, “Ko‘pchilik 
ziyolilar qatorida men ham bir fikrni hamisha katta 
armon bilan o‘ylayman: mamlakatimizda Uchinchi 
Renessansni yigirmanchi asrda ma’rifatparvar jadid 
bobolarimiz amalga oshirishlari mumkin edi. Nega 
deganda, bu fidoyi va jonkuyar zotlar butun umrlarini 
milliy uyg‘onish g‘oyasiga bag‘ishlab, o‘lkani jaho-
lat va qoloqlikdan olib chiqish, millatimizni g‘aflat 
botqog‘idan qutqarish uchun bor kuch va imkoniyat-
larini safarbar etdilar. Shu yo‘lda ular o‘zlarining aziz 
jonlarini ham qurbon qildilar” [1].

 Mustaqillik yillarida va hozirda ham jadidchilik, 
xususan Samarqand jadidlari, ularning ma’naviy 
merosi, faoliyati keng o‘rganilmoqda. Jumladan, Sa-
marqand jadidchiligi, jadid namoyandalari, ularning 
qarashlari haqida bir qancha tadqiqot ishlari olib bo-
rilgan. Misol uchun, 2006-yilda D.T.Amridinovaning 
“Samarqand jadidchiligining ijtimoiy, falsafiy mohi-
yati” deb nomlangan tadqiqot ishida asosan Samar-
qandda milliy uyg‘onish harakatining boshlanishi, 
uning jamiyatga ta’siri, Samarqand jadidlarining ha-
yoti va ularning qarashlari falsafiy tomondan ko‘proq 
tadqiq qilingan [2, 9]. Bundan tashqari, 2020-yilda 
e’lon qilingan X.S.Ashurovaning “Samarqand jad-
idlarining ijtimoiy-siyosiy qarashlari” nomli disser-
tatsiyasida esa Samarqand jadidchiligining boshqa 
viloyatlar jadidchiligidan farqi, ularning fikrlaridagi 
mushtaraklik va mutanosibliklar va ularning jami-
yatdagi siyosiy holati keng yoritilgan. Shunday ja-
didlardan biri Abduqodir Shakuriyning pedagoglik 
faoliyati esa faqatgina shogirdlari Vadud Mahmud 
va M.Fattoyevlar tomonidan o‘rganilgan, xolos. 
Yuqoridagi manbalar shuni ko‘rsatadiki, Abduqodir 
Shakuriyning hayot yo‘li, qarashlari pedagogik va 
tarbiyaviy jihatdan o‘rganilishi zarur. 

 Ushbu maqolani tayyorlashda analiz, sintez, tar-
ixiylik, tizimlashtirish kabi metodlardan foydalanildi.

Taraqqiyparvar, atoqli pedagog Abduqodir Shak-
uriy xalq savodini chiqarish va dunyoviy bilimlarni, 
o‘zlashtirishlari uchun ham moddiy, ham ma’naviy ji-
hatdan shart-sharoit yaratib bergan jadidchilardandir.

Abduqodir Shakuriy 1875-yilda Samarqand viloyati-
ning Rajabamin qishlog‘ida tug‘ilgan. Shakuriy o‘z tar-
jimai holida shunday degan: “Mening tug‘ilgan joyim 
Samarqandning sharq tomoniga joylashgan Rajabamin 
qishlog‘idir. Xat-savodni chiqarganimdan so‘ng Ori-
fjonboy madrasasiga joylashdim va o‘qituvchi To‘rax-
oja mudarris qo‘l ostida huquq ilmi, grammatika (sarf, 
nahv), arab tili, logika va aqoid ilmlarini o‘rgandim. Har 
yoz ta’til vaqtlarida eski tartibda o‘z uyimda maktab-
dorlik qilardim. Ammo ta’lim-tarbiya usulining qiyin-
ligi meni doim qiynar edi. Bir kun o‘z ishim bilan Sa-
marqand shahridagi gimnaziyaga ko‘zim tushdi. Ochiq 
derazalaridan muallim va shogirdlariga diqqat bilan qa-
rar edim, ularning kamoli intizom ila raftor-u harakatlari 
odob axloq doirasida ekanligini ko‘rdim. Taajublanib 
so‘rab ko‘rdimki, “nima sababdan biz musulmonlar bu 
xildagi maktab va madrasalarga ega emasmiz, axir bizga 
ham shu tariqa dilkash joylar qurib musulmon bolalarni 
tarbiya qilish muyassar bo‘larmikan?” Bu jihatdan ko‘p 
mutaassir edim. Ammo na choraki, bu matlabimni hech 
kimga aytishga jur’at etolmasdim [3, 8].

 Bundan ko‘rinadiki, Shakuriy yashagan davrda 
Samarqandda hali-hamon eski usuldagi madrasalar 
faoliyat ko‘rsatgan, ammo natija samarasiz bo‘lgan. 
Shakuriy o‘z o‘rnida gimnaziyadagi kabi sharoitlarga 
ega bo‘lgan maktabni ochish uchun harakatni bosh-
lab yuboradi. Ustalarga parta va doskalar yasattira-
di, jihozlarning o‘quvchilar uchun qulay bo‘lishiga 
harakat qiladi. Shakuriy bir vaqtlar soatini tuzatish 
uchun Usta Bahriddinning Rastayi Nav ko‘chasida 
joylashgan do‘koniga kirganligini, soatsozning bir 
varaq qog‘ozni diqqat bilan o‘qiyotganligini, uning 
nima ekanligini so‘raganida soatsoz: “Bu gazeta, bu 
orqali ko‘rlarning ko‘zi ochiladi vа hatto butun dun-
yoni ko‘ra oladi”, – deb javob beradi. Shakuriy bu 
varaqni soatsozdan olib, o‘qib chiqadi. U o‘zbek til-
ida chiqadigan уаgоnа “Таrjimоn” gazetasi edi. Shu 
аsnоdа Shakuriyda gazeta o‘qishga havas tug‘iladi. U 
gazetalar orqali Оzаrbауjоn, Таtаristоn vа Qrim mak-
tablaridagi уаngi o‘qitish usullаridаn xabardor bo‘la-
di. Uning o‘zi bu to‘g‘rida shundау deb yozadi: “Bir 
kun xabardor bo‘lib, “Таrjimоn” gazetasining bir yil-
lik оbunаsi uсhun 4 (to‘rt) so‘m to‘ladim va shundan 
so‘ng gazetani qiziqish bilаn mutolaa qila boshladim. 
Mazkur gazetada уаngi usul maktablari haqida ma-
qolalar ham bosilib turar edi. Меn bu maktablarni 
kо‘rishni orzu qila boshladim. Oxiri Qo‘qon shahriga 
borib, 10 kun davomida уаngi usul maktabida bо‘lib, 
uning ta’lim-tаrbiуа usullari bilаn tanishdim. Samar-
qandga qaytayotib, Qоzоnda ham shunday maktablar 
borligidan xabar topdim. Shundan sо‘ng o‘z makta-
bim uchun Qozondan ba’zi darsliklar oldim”. Shak-

uriy shundan so‘ng butun faoliyatini yangi usuldagi 
maktab tashkil qilishga safarbar etgan. Вirinchi mar-
ta o‘z qishlog‘i Rajabaminda 1921-yilning kuzida 
yangi usul maktabini tashkil qilgan [4, 165].

 Yuqorida ta’kidlanganidek, Shakuriy o‘z mab-
lag‘lari hisobidan ilk yangi usuldagi maktabni tashkil 
qiladi va o‘z uyida ochgan maktabi uchun bir qancha 
yangiliklarni olib kiradi:

Birinchidan, maktab o‘quvchilarining savodi 6 
oyda chiqishiga erishadi. Buning uchun ilk bor bo‘
g‘inlarga ajratgan holda o‘qitishni yo‘lga qo‘yadi. Bu 
“usuli savtiya”, ya’ni bo‘g‘in degan ma’noni anglata-
di. Bu G‘arb mamlakatlari uchun yangilik sanalma-
sa-da, ammo Turkiston, xususan, Samarqand usuli 
jadid maktablari uchun yangilik edi.

Ikkinchidan, Shakuriy maktabida dunyoviy fan
larning o‘qitilishi edi, arifmetika, geografiya, tibbiyot 
kabilar shular jumlasidandir.

Uchinchidan, o‘quvchilar uchun imtihonlarning 
tashkil etilishi, bu go‘yo ta’lim oluvchilarning ota-
onalari uchun hisobot edi va ular o‘quvchilarning 
bunchalik tez savodi chiqqanidan, fanlarni o‘zlasht-
irishganidan hayratlanishardi hamda ustozga minnat-
dorlik bildirishardi.

To‘rtinchidan, Shakuriy birinchi bo‘lib Turkiston-
da o‘g‘il bolalar va qiz bolalarning bir sinfda o‘tirib 
mashg‘ulot o‘tishlarini ta’minlaydi [5, 181]. Bu ho-
zirgi davrda dolzarb masala hisoblanadigan “gender 
tenglik” tushunchasining oliy namunasidir. Bu o‘sha 
davrda ayollarga, qizlarga ko‘rsatilgan ulkan e’tirof 
edi. Chunki o‘sha vaqtlarda qizlar alohida otinoyilar 
qo‘l ostida Qur’on oyatlarini yod olishga, ro‘zg‘or va 
oilaga tayyorlanardi. Yuqoridagi o‘zgarish, albatta, 
ko‘pchilik, asosan din ulamolari tomonidan qattiq 
tanqid ostiga olindi. Ammo Shakuriy o‘zining yan-
gi usul maktabi borasidagi ishlarini qat’iyat bilan 
davom ettirdi.

Beshinchidan, u o‘z maktabida ilk bor musiqa va 
mehnat darslarini joriy etadi. Hozirgi kunda umum-
ta’lim maktablarida majburiy fanlardan tashqari, 
o‘quvchilarning kasb-hunar egallashlari ham talab 
etilmoqda. Shakuriy esa o‘sha davrdayoq buni yo‘lga 
qo‘ygan edi. O‘quvchilarga qishloq xo‘jaligi, mu-
handislik kabi kasb malakalari o‘rgatilgan.

Oltinchidan, Shakuriy o‘quvchilar eng avval o‘z 
ona tilini o‘rganishlari, keyin esa xorijiy tillarni 
o‘qishlari shart deb hisobladi. Shu bois u o‘quvchi-
larga dastlab tojik yoki o‘zbek tilida savodlari chiq-
ishiga imkoniyat yaratdi.

Shu tariqa Shakuriy yangi usul maktabining 
shuhrati asta-sekin ortib borgan. Bu maktabni ko‘rish 
uchun ko‘plab insonlar tashrif buyurishgan. Jadid-

chilikning otasi hisoblanmish Ismoil Gaspiralibey 
ham ushbu maktabga tashrif buyurgan va o‘zining 
quyidagicha iliq fikrlarini bildirgan: “Samarqandning 
usuli jadida maktabi dasturiy va tashkiliy jihatdan an-
cha muntazam ko‘rinadi. Bosh muallim Abduqodir 
Shakuriy maktabning intizomi va taraqqiysi uchun 
oddiy bir xodim kabi emas, fidokor suvrati-la xizmat 
qiladi” [6, 51].

Abduqodir Shakuriyning pedagogika sohasida-
gi ulkan xizmatlaridan yana biri – bu uning mak-
tab uchun yaratgan darsliklaridir. Bu darsliklarning 
ustunlik tarafi shundaki, ular o‘quvchilar uchun sod-
da, ravon tilda yozilgan. Birinchi alifbe Shakuriy 
o‘zi tuzgan “Rahnamoyi savod” (Savod chiqarish 
rahbari)dir. Bu kitob yaxshi qog‘ozda nasta’liq xati-
da yozilgan. Shakuriyning shogirdi, yozuvchi Rahim 
Hoshimning aytishiga qaraganda, bu kitobda so‘zlar 
bo‘g‘inlarga ajratilgan va kitob oxirida kichik xres-
tomatiya berilgan edi. Dars jarayonida avval har-
flarning yozilishini ko‘rsatib bergan, so‘ngra harflar 
bilan bog‘liq bo‘g‘inlar hosil qilinadi. Shakuriy ko‘p 
yillik pedagogik tajribasi asosida tovush-harf metodi 
qulay va oson ekanligini aniqlagan [2, 15]. 

Uning ikkinchi kitobi esa 1907-yilda qayta to‘ldi-
rilib, 1911-yilda yana nashr qilingan ikkinchi va 
uchinchi sinflar uchun xrestomatiyadir. Bu kitob 72 
betdan iborat, nafis, aniq va chiroyli xat bilan yozil-
gan. Undan 48 ta kichik hikoya va 15 ta she’riy par-
chalar o‘rin olgan. Bu hikoyalar, tarbiyaviy ahamiyat 
kasb etgan. O‘quvchilarni ma’naviy, axloqiy jihatdan 
tarbiyalashga xizmat qilgan. Quyida shu misralardan 
namuna keltirilgan:

Ey o‘g‘il, bilgilki ishsiz odam
Yoqishga loyiq quruq o‘tindir.
Aytmishlar bu so‘zni donolar:
Hunarsiz kishi inson emasdir.
Davlating ketib, ishsiz qolganda
Hunaringdir sening asl sarmoyang.
Savdodan qolmagay hech narsa senda,
Intilib hunarni egalla tezda [8, 64-65].

Bundan ko‘rinadiki, muallif o‘z davridayoq 
yoshlarni kasb-hunarni egallashga chaqirgan va ho-
zirda ham umumta’lim maktab o‘quvchilarining 
maktab davridayoq kasb-hunar malakalarini egal-
lashlari talab etilmoqda.

Xulosa o‘rnida shuni aytishimiz mumkinki, Ab-
duqodir Shakuriy mamlakatda murakkab siyosiy 
vaziyat bo‘lishiga qaramasdan, haqiqiy taraqqiypar-
var pedagog sifatida o‘zining butun hayotini xalqni 
savodli qilish, ularning kasb-hunar egallashlariga 

sharoit yaratish, jamiyatda ayollarining ham haq-
huquqlari borligini ko‘rsatib berish, xalq ta’lim mao-
rif sohasini takomilashtirish, yangi avlod darsliklarini 
yaratish uchun sarflagan. Bu, o‘z navbatida, hozirgi 

zamon darsliklari uchun go‘zal namuna bo‘la oladi va 
uning pedagogik qarashlari yosh avlodning ma’nan 
barkamol avlod bo‘lib yetishishlariga xizmat qiladi.

Annotation
This article discusses the effectiveness of training the flexibility of the joints in children who have started practicing 

karate. It presents a method of training that includes joint mobilization, static and dynamic stretching, and proprioceptive 
neuromuscular facilitation (PNF) techniques. The aim of this study is to evaluate the benefits of this method on children’s 
flexibility, agility, balance, and overall performance in karate. 

Keywords: karate, flexibility training, joint mobility, children’s karate training, martial arts.

Annotatsiya
Ushbu maqolada karate bilan shug‘ullana boshlagan bolalarda bo‘g‘imlarning moslashuvchanligi va egiluvchanligini 

o‘rgatish samaradorligi muhokama qilinadi va qo‘shma mobilizatsiya, statik va dinamik cho‘zish hamda proprioseptiv 
nerv-mushaklarni yengillashtirish usullarini o‘z ichiga olgan trening usulini taqdim etadi. Ushbu tadqiqotning maqsadi 
bolalarning moslashuvchanligi, chaqqonligi, muvozanati va karate bo‘yicha umumiy ko‘rsatkichlariga ushbu usulning 
afzalliklarini baholashdir. Maqolada jang san’atida moslashuvchanlikning ahamiyati va uning jarohatlarning oldini olish 
bilan bog‘liqligi alohida ta’kidlangan. 

Kalit so‘zlar: karate, moslashuvchanlik treningi, birgalikda harakatchanlik, bolalar karate mashg‘ulotlari, jang san’ati.

Аннотация
В данной статье рассматривается эффективность тренировки гибкости суставов у детей, начинающих 

заниматься каратэ. В нем представлен метод тренировки, который включает в себя мобилизацию суставов, 
статическую и динамическую растяжку и методы проприоцептивной нервно-мышечной фасилитации. Целью 
данного исследования является оценка преимуществ этого метода для детской гибкости, ловкости, равновесия и 
общей успеваемости в каратэ.

Ключевые слова: каратэ, тренировка гибкости, подвижность суставов, детская тренировка каратэ, боевые 
искусства, активная растяжка.

Karate is a martial art that has been popular among 
children for decades. It not only teaches self-defense 
techniques but also helps in developing overall physical 
and mental fitness. One of the vital components of karate 
training is the flexibility of joints, which enables the 
practitioners to perform various techniques with ease.

Flexibility training is particularly important for 
children as it promotes better movement, reduces the risk 
of injuries, and enhances the overall physical performance. 
However, it is essential to follow appropriate methods and 
techniques to train the flexibility of joints in children, 
to avoid causing any harm to their growing bones and 


	Страница 1

